Li mé anni

M’addivigliu e semu a la dritta,
pari strammu, ma ¢ cosa naturali
iu restu vigliu, iddu si la slitta

¢ la natura di li poveri murtali.

Ancora nun sentu li mé anni,
sugnu sempri comu un picciottu
caminu ¢ curru senza affanni
ristari giovani ¢ lu m¢ mottu.

Currennu puru passanu li jorna
nun n’haju cchiu li mé trent’anni
lu passatu cchitu nun ritorna
vidu passari lesti li me anni.

Picchi, Santu Diu, nun si fermanu!
Fussi bellu ristari comu sugnu,
piaciri, ardiri nun si carmanu
picchi dopu a essiri un cutugnu?

Lu munnu accussi ava ghiri

si nasci, si crisci e si mori,

chi voO pi nun mi fari ‘micchiri?
Dimmillu! Ti dugnu puru lu cori!

E’ ‘nutuli nun ¢’¢ nenti di fari,
nuddu po canciari la nostra sorti
nun bastanu sordi di putiri pagari
lu prezzu pi scacagnarisi la morti.

Allura amici cari vi dicu,
circamu di viviri e cantari

la vita ¢ ‘na mangiata di ficu
futtemuninni! Tiramu a campari.

